Gwybodaeth am Gyflogaeth

Beth mae’n rhaid i ni ei wneud?

Mae Deddf Cydraddoldeb 2010 yn ymwneud â thrin pawb mewn ffordd deg.  Rhaid i ni ddweud wrthych sut rydym yn casglu ac yn defnyddio gwybodaeth i sicrhau ein bod yn trin pobl yn deg yn y gwaith.

Rhaid i ni gyhoeddi gwybodaeth am gyflogaeth bob blwyddyn ar gyfer y grwpiau o staff sy'n cael eu hamddiffyn rhag cael eu trin yn llai ffafriol na phobl eraill o dan y Ddeddf Cydraddoldeb oherwydd eu hoedran, anabledd, rhyw, hil, crefydd neu gred, cyfeiriadedd rhywiol, ailbennu rhywedd, statws priodasol neu bartneriaeth sifil neu am eu bod yn feichiog.


Beth rydym wedi’i gyhoeddi

Mae'r tablau amgaeedig wedi'u cynhyrchu ar fformat taenlen data agored, sef yr hyn y mae Llywodraeth Cymru yn gofyn amdano.  Mae'r tablau'n cyflwyno data o gronfa ddata Cofnod Staff Electronig (ESR) y Bwrdd Iechyd ar gyfer holl weithlu Bwrdd Iechyd Prifysgol Bae Abertawe yn 2019/2020.  Mae'r data'n rhoi proffil a dadansoddiad o’r:


· Staff a gyflogir gennym ar 31 Mawrth 2020

· Staff sy'n ymwneud â gweithdrefnau cwyno a staff sy'n derbyn gweithdrefnau disgyblu

· Staff sydd wedi gadael ein cyflogaeth

· Staffio gwrywaidd a benywaidd wedi’u nodi yn ôl swydd, gradd, cyflog, math o gontract a phatrwm gweithio.


Beth yw’r negeseuon allweddol?

Proffil Staff
· Mae Tabl 1 yn dangos niferoedd y staff mewn swyddi ar 31 Mawrth 2020. 

· Mae'r data'n dangos mai ein grŵp staff mwyaf yw nyrsys cofrestredig a bydwragedd (30%) ac yna staff gwasanaethau clinigol ychwanegol (20%) a staff gweinyddol a chlercol (19%).


Rhywedd

· Mae Tabl 2 yn rhoi'r dadansoddiad o rywedd fesul grŵp staff.  Mae ein cyfran uchel o weithwyr benywaidd (77%) yn nodweddiadol o sefydliadau'r GIG, ac mae hyn yn adlewyrchu cyfansoddiad pobl sy'n mynd i weithio mewn proffesiynau gofal iechyd.

Oed

· Mae Tabl 3 yn disgrifio proffil oedran staff Bwrdd Iechyd Prifysgol Bae Abertawe.

· Mae'r data'n dangos bod ein gweithlu gofal iechyd yn mynd yn hŷn. Y grŵp oedran 51 i 55 yw'r grŵp mwyaf (15%) ac fe’i dilynir yn agos gan y grŵp oedran 46 i 50 (14%).

· O ran proffil cyffredinol y staff, mae 50% o'r gweithlu dros 45 oed.


Anabledd

· Dengys Tabl 4 bod y set ddata ar gyfer ein staff yn nodi eu bod yn anabl neu beidio yn anghyflawn ac nid yw 42% o'r data ar gael.  Mae hyn yn golygu nad yw'n bosibl dod i unrhyw gasgliadau am broffil staff ag anableddau.



Ethnigrwydd 

· Ni chofnodir gwybodaeth am ethnigrwydd staff yn gyson.  Dengys Tabl 5 nad yw ethnigrwydd 34% o'r staff wedi ei gofnodi ar y Cofnod Staff Electronig ar 31 Mawrth 2020 felly nid yw'n bosibl gwneud sylwadau am broffil ethnig staff.

· Rhoddwyd bwletin ar y fewnrwyd ym mis Mai 2020 yn annog staff i wirio a diweddaru eu statws ethnigrwydd ar ESR naill ai ar-lein neu drwy ap yr ESR.

· Roedd hyn yn dilyn Datganiad Ysgrifenedig am COVID-19 a Chymunedau BAME gan Lywodraeth Cymru mewn perthynas â’r dystiolaeth a oedd yn dod i'r amlwg am yr effaith anghymesur y mae COVID-19 yn ei chael ar rai unigolion o gefndiroedd Pobl Dduon, Asiaidd a Lleiafrifoedd Ethnig (BAME).

· Cysylltodd Adran y Gweithlu a Datblygu Sefydliadol ag adrannau i siarad â'u staff am ddiweddaru eu cofnodion am ethnigrwydd ar ESR.

· [bookmark: _GoBack]Mae'r gwaith o gasglu data yn golygu bod nifer y staff sy’n datgan eu hethnigrwydd yn gwella. Mae gwaith i'w wneud o hyd er mwyn cwblhau'r wybodaeth ddiweddaraf.



Priodas a Phartneriaeth Sifil

· Mae Tabl 6 yn dangos mai 'Sengl' a 'Phriod' yw statws y rhan fwyaf o ran priodas / partneriaeth sifil, sy'n cyfrif am 33% a 52% o’n gweithlu, yn unol â’r drefn honno.



Crefydd

· Nid yw gwybodaeth am grefydd yn cael ei chofnodi'n gyson.  Dengys Tabl 7 nad yw'r data hwn yn cael ei gofnodi ar gyfer 35% o'r staff ar y system cofnodion staff electronig.





Cyfeiriadedd Rhywiol

· Nid yw gwybodaeth am gyfeiriadedd rhywiol yn cael ei chofnodi'n gyson.  Dengys Tabl 8 nad yw'r data hwn yn cael ei gofnodi ar gyfer 35% o'r staff ar y cofnod staff electronig.


Beichiogrwydd a Mamolaeth

· Roedd 246 aelod o staff (2%) ar absenoldeb mamolaeth neu absenoldeb mabwysiadu ar 31 Mawrth 2020.   

· Roedd 34 aelod o staff ar seibiant gyrfa (0.3%) ar yr un adeg.


Ailbennu Rhywedd

· Nid ydym yn gofyn i staff a ydynt yn ystyried ailbennu eu rhywedd, yn mynd drwy hynny neu wedi ailbennu eu rhywedd, felly nid oes gennym amcangyfrif ar gyfer y grŵp staff hwn.


Patrwm Gweithio 

· Mae cyfran uwch o'n staff gwrywaidd yn gweithio'n llawn amser (86%) o gymharu â'n staff benywaidd (53%), fel y dangosir yn Nhabl 9.

· Gweithwyr Ystadau a gweithwyr Ategol sydd â'r gyfran uchaf o staff benywaidd sy'n gweithio'n rhan-amser (80%).  Grwpiau eraill o staff sydd â chyfran uchel o staff benywaidd sy'n gweithio'n rhan-amser yw Gwasanaethau Clinigol Ychwanegol (52%), Gwasanaethau Gweinyddol a Chlercol (44%), Gwyddonwyr Gofal Iechyd (44%), Gweithwyr Proffesiynol Perthynol i Iechyd (43%) a Staff Nyrsio a Bydwreigiaeth cofrestredig (43%).

· Mae canran uwch o staff meddygol a deintyddol benywaidd yn gweithio'n rhan-amser (27%) o gymharu â staff meddygol a deintyddol gwrywaidd (10%).

· Mae cyfran uwch o staff parhaol mewn cyflogaeth amser llawn gyda ni (60%) yn hytrach nag mewn gwaith rhan-amser.  Mae’r sefyllfa’n debyg o ran staff sydd ar gontractau dros dro am gyfnod penodol, gyda 70% yn gweithio oriau llawn amser.


Tâl

· Dengys Tabl 12 fod y cyflog sylfaenol llawn amser cyfartalog yn uwch ar gyfer staff gwrywaidd na staff benywaidd ar draws yr holl grwpiau staff.

· Staff Gweinyddol a Chlercol, Gwyddonwyr Gofal Iechyd, staff Proffesiynol, staff Gwyddonol a Thechnegol Ychwanegol, a staff Meddygol a Deintyddol yw'r grwpiau o staff lle mae'r gwahaniaethau cyflog uchaf rhwng staff gwrywaidd a benywaidd sy'n gweithio'n llawn amser.

· Mae'r cyflog sylfaenol rhan-amser cyfartalog yn uwch ar gyfer staff benywaidd na staff gwrywaidd ar draws y rhan fwyaf o grwpiau staff.  Yr eithriad yw staff Gweinyddol a Chlercol a staff Ystadau ac Ategol.

· Mae dadansoddiad o rywedd y gweithlu yn ôl band cyflog yn Nhabl 13 yn dangos bod cyfran y gweithwyr gwrywaidd yn cynyddu ymhlith uwch reolwyr a rolau meddygol uwch.


Staff sy’n gadael

· Dengys Tabl 14 gyfanswm nifer y staff sy'n gadael BIPBA yn ôl band oedran fel cyfran o'r holl bobl sy'n gadael.  Mae'r bandiau oedran 21 – 25, 26 – 30 a 31 – 35 yn cyfrif am 42.5% o'r holl bobl sy'n gadael yn 2019/2020.

· Mae gan staff gwrywaidd gyfradd trosiant uwch o gymharu â staff benywaidd gan eu bod yn cyfrif am 23% o'r gweithlu ond 29% o'r rhai sy'n gadael.

· Nid yw'n bosibl dod i unrhyw gasgliadau am ethnigrwydd, anabledd neu gyfeiriadedd rhywiol oherwydd bod y set ddata’n anghyflawn.
Cymhwyso Gweithdrefnau Cwyno a Disgyblu

· Mae data am rywedd staff ar gael er mwyn gallu adrodd amdano’n unig.

